
Saopćena odluka o zahtjevu Tužilaštva
SUDBiH

Radončiću 30
danapritvora
Sud je ocijenio da bi Radončić, ako bi ostao na slobodi, mogao
utjecati na svjedoke, sakriti, uništiti ili izmijeniti dokaze

Fahrudin Radončić,
predsjednik SBB-a,
naredni mjesec pro-
vest će u pritvorskoj

jedinici SudaBiH. Odlukaje
ovo državnog Suda, a po za-
htjevuTužilaštva BiH. Preci-
znije, Radončić će u pritvo-
ru biti do 25. februara, ili do
nove odluke Suda, konkreti-
zirali su iz ove pravosudne
institucije. Njemu se, između
ostalog, na teret stavljaju kri-
vična djela ometanje rada pra-
vosuđa i utjecaj na svjedoke.
Direktni utjecaj
- Sud je uvidom u podneseni
dokazni materijal utvrdio da
postoji osnovana sumnja da je
osumnjičeni počinio krivično
djelo za koje se tereti, te mu
je odredio pritvor zbog po-
stojanja osnovane bojazni da
će osumnjičeni, boravkom na
slobodi, uništiti, sakriti, izmi-
jeniti ili krivotvoriti dokaze ili
tragove važne za krivični po-
stupak, te naročitih okolnosti
koje ukazuju da će ometati
krivični postupak utjecajem na
svjedoke ili saučesnike, kao i
postojanja naročitih okolnosti
koje opravdavaju bojazan da će
ponoviti isto ili istovrsno kri-
vično djelo ukoliko se nađe na
slobodi - navedeno je u obra-
zloženju Suda BiH.

Radončić se sumnjiči da je
preko saradnika utjecao na
svjedokinju Azru Sarić. Ona
je svjedok na suđenju Naseru
Keljmendiju, koje se vodi pred
Sudom u Prištini. U vezi s ovim

slučajem ranije su uhapšeni se-
kretar Ministarstva sigurnosti
BiH Bakir Dautbašić i Bilsena
Šahman, članovi SBB-a.

Prema navodima Tužilaštva,
Dautbašić i Šahman su, po Ra-
dončićevom nalogu pokušali
nagovoriti Sarić da u toku svog
svjedočenja pred prištinskim
sudom ne spominjc Radončića,
a zatim su taj „zahtjev" proši-
rili i na Keljmendija. Kada je
Sarić to odbila, kako navodi
Tužilaštvo BiH, Šahman joj
je kazala da Keljmendi može
poslati nekoga sa Kosova da je
,,odradi"za 5.000 KM.

U toku rasprave o odredi-
vanju mjere pritvora protiv
Radončića, tužilac Božo Mi-
hajlović je pročitao transkripte
presretnutih razgovora između
Radončića, Dautbašića i Šah-
man, kao i sa drugim osobama,
ukupno 1 20 kucanih stranica.
Pročitane su i SMS i Viber
poruke koje je razmjenjivao
Radončić. Samo čitanje ove
dokumentacije trajalo je više
od pet sati.

Tužilac Mihajlović je spome-
nuo da je Radončić iskoristio
svoj direktni utjecaj u Avazu
i naređivao objavljivanje tek-
stova, s ciljem diskreditacije
i medijskog linča protiv svje-
dokinje, nastojeći je i na taj
način natjerati da promijeni
ranije dati iskaz i zaštiti Ra-
dončića u toku sudenja protiv
Keljmendija.

Žalba na odluku
Prema riječima advokatice

Vasvije Vidović, Radončićev
advokatski tim će se žaliti na
odluku o određivanju pritvora.
Ako Apclaciono vijeće odbi-
je njihov zahtjev obratit će se
Ustavnom sudu BiH, a nakon
toga i Sudu za ljudska prava
u Strazburu. Također, obratit
će se svim organizacijama za
zaštitu ljudskih prava, kao i
međunarodnim pravnim in-
stitucijama, koje se bave slu-
čajevima političkih sudskih
procesa.

Radončića su u sklopu akci-
je "Lutka 2" pripadnici SIPA-e
uhapsili 25.januaranapodručju
Hadžića. A. ŠARENKAPA
I RADONČIĆEVADVOKATSKITIM
Vasvija Vidović nije
iznenađena odlukom

Za Radončićevu advoka-
ticu Vasviju Vidović odluka
Suda Bosne i Hercegovine nije
predstavljala iznenađenje.

- Sutkinja je dozvolila da
se više od pet sati čitaju pri-
sluškivani razgovori, što je
neuobičajeno. Vidjeli ste i
da je, pored tog što je od-
brana tražila izuzeće postu-
pajućegtužioca Mihajlovića,
zbog vrlo ozbiljnih razloga, te
pored toga što su na ročištu
sjedila još tri tužioca, sudija
ignorisala zahtjev odbrane,
umjesto da je nastavila roči-
šte sa tim ostalim sudijama,
ili da je prekinula ročište što
je bila po zakonu obavezna
da uradi. Sva telefonska ko-
munikacija koja je pročitana,

manje-više, ima politički sa-
držaj, a malo ili nimalo toga
se, kada je u pitanju Radon-
čić, odnosi na tu svjedokinju
- istakla je Vidović.

FAHRUDIN RADONČIĆ S ADVOKATIMA U SUDNICI: Ročište o određivanju pritvora trajalo je više od pet sati VASVIJAVIDOVIĆ

